
ግራአዝማች ፡  ልጃም ፡ ሐርበኛ ፡

ሂጋ ፡ ትግሬ ፡ ወትግርኛ ።  

ለራብዕ ፡ ክፈል ፡ ወናይ ፡ ደንጎ ባ 

!!!! 
ምን ፡ ሰብ ፡ ህጅክ ፡ እት ፡ ረአስ ፡ ቡን ። 

ገ ረዝግሄር ፡  በኪት፡  ወ ፡ ሙሴ ፡ በኪት ።11/25/15 

ሰአል ፡ እብ ፡ ገ ረዝግሄር  ፡ ወበሊስ ፡ ምን ፡ ሙሴ ። 

 

ሰአል፡  ግራአዝማች ፡ ልጃም ፡ እምበላ ፡ እግል ፡ ዐባዪ፡
ወካይል ፡ ገ ባይል ፡ መታሕት ፡ እግል ፡ ጥርዐን ፡ ወሰዳዬት 

አምን ፡ እት ፡  ነ ሐር ፡  እንደራሴ ፡  ወወክድ፡ ወክድ ፡

እት ፡ ነ ሐር ፡ ንጉሥ ፡ ሃይሌ ፡ ሥላሴ ፡ አብጠሮት ፡ ብዕድ 

ለእግሉ ፡ ተአምር ፡ ዎክ ፡ ለትወስኮ ፡ ሀላ፡  እልካ ፧  

በሊስ፡  ዐባዪ ፡  ወሐይሳም ፡  ገ ባይል ፡  መታሕት ፡
እግል ፡ ሺመት ፡  ተሐረው ፡ ምን ፡ ገ ብእ ፡ እብ ፡  

ግራአዝማች ፡ ልጃም ፡  እንደ ፡  ልትማሩሕ ፡  ቱ፡  እት ፡  

ቅብላት ፡ ንጉሥ ፡  ሃይሌ ፡ ሥላሴ ፡  በጥሮ ፡ ለዐለው ። 



ወምኖም ፡ ገ ሌ፡  ምንድሊ፡  እንደ ፡ አንበትና፡  እናቅም ። 

(1)ቀኝአዝማች ፡  ትማርያም ፡ (መንሳዕ ፡  ቤት ፡

አብረሄ) (2 )ቀኝአዝማች ፡  ሕሰን ፡ ካፈል ፡ (መንሳዕ ፡

ቤት ፡ ኣብረሄ) (3 )ግራአዝማች ፡ ባናይ ፡ (ሳሕል)(4) 

ግራአዝማች ፡  አልአሚን ፡ እድሪስ ፡ (ማርያ)፡ ወሐርማ ፡  

ፊትአውራሪ ፡  ለትበሀላ ። (5) ፊትአውራሪ ፡  መሐመድ፡

እክድ ፡  ሀሮዳ ፤   (ባርካ)(6 ) ግራአዝማች ፡  

ፋይቲንጋ፤ (ጋሽ ፡ ሴቲት፡  (ኩናማ)  (7 ) በለምበራስ፡

ሲላ ፡ አቤል፤  (ጋሽ ፡ ሴቲት)(ኩናማ)(8) ግራአዝማች ፡  

ኢራስዕ ፡ ፍካክ ፤ (መንሳዕ ፡ ቤት፡ አብረሄ) (9) 

ግራአዝማች ፡ ሳልሕ፡  ጉላይ፤  (ሰምሀር)(10)በለምበራስ፡

እድሪስ ፡  ክፍል፤  (ክፍል፡ ሐዳቱ ፡ ስም ፡ አብሁ፡ ታ) 

(ባርካ)(11) ግራአዝማች ፡ ዕጀል ፡ ዓብደልርሕማን 

(ባርካ) ወብዕዳም ፡  ዐለው ። 

 ሰአል፡ ምንላ ፡ ውላዱ ፡ ለሸርሐዎ ፡ እልና ፡ ሐዲስ ፡ ሼይ 
እንደ ፡ ገ ኣ ፡  ለረክብክሁ ፡ ወለአትፈከረካ ፡ ሀላ ፧  

 በሊስ፡   ሰኒ ፡ ሀላ !!!ግራአዝማች፡  ልጃም ፡
ሐርበኛ፡ ሂጋ ፡ ትግሬ ፡ ወትግርኛ ፡ ሌጣ ፡ ኢዐላ ። 

ሐርበኛ፡  ናይ ፡ ዐዱ ፡ ኤርትራ ፡ ማ ፡ ዐላ ። እብ ፡ ስቱር 

ናይ ፡ ጀብሃት፡ (ELF) ፡ ሰድያይ ፡  ዐላ፡  ለልብል ፡

እታ፡ ታሪኩ ፡ ክም ፡ ቀርአኮ ፡ መራ ፡ ተዐጀብኮ ።እናስ ፡



አወል ዓም ፡ ከታብ ፡  ናይ ፡ ጠቅላይ ፡ ግዛት ፡ ኤርትራ ፡

ወወክድ ወክድ ፡  ወካይል ፡ ወሸዬም ፡  ገ ባይል ፡ መታሕት፡

ወከበሳ  እት ፡ ነ ሐር ፡ ንጉሥ፡  ወእንደራሴ ፡ ለለባጥር ፧  

እሊ ፡ እባ፡  ረኤዬ ፡  ዐቢ ፡  ብቆት ፡ ቱ ። ናይ ፡ ፍዛ ፡  

ገ ንሸል ፡ ማ፡  ድርፍን ፡ ገ ብእቱ ።እሊ፡  ልግባእ፡  ድኢኮን 

ወድ ፡ አንሳይት ፡  ግራአዝማች ፡  ልጃም ፡ ከብደት ፡ ሐዬት 

ባልዕ ፡ ክም ፡ ዐላ ፡  ትረኒ ። 

 

(ስእሊተት ፡  ሽሂድ ፡  ዑመር ፡ እዛዝ ፡ መርሓይ፡ ”ክፍለት 

ታንያ”ናይ ፡ ጀብሃት፡  ለዐላ ፡ ምንላ ፡  “ዐደዬ ፡ ዐዲ ፡

ጀጋኑ ፡  በዐል ፡ መን ፡ እዮም ፡ ዝጠለሙ” ለልብል ፡ እብ 

፡ ደክቶር ፡  አብረሃም ፡ ጳውሎስ ፡ ለትከታባ፡ ክታብ ፡  

ለትናጫበት፡  ስእሊተት። ግራአዝማች ፡ልጃም ፡ዲብ ፡ጀብሃት 



(ELF) እብ ፡ ዑመር ፡እዛዝ ፡ ትትመራሕ ፡ለዐለት “ ክፍሊ ፡ታንያ 
“  ሕቡዕ ፡ወድ  ፡መሐበር ፡ክም ፡ዐላ ፡ዲብላ ፡ውላዱ ፡እፍጉራሙ 
፡ለዐለው ፡ሐጪር ፡ታርክ ፡ሐያቱ ፡ ሽሩሕ ፡ክም ፡ዐላ ፡ ነትፋቅድ ) 

 

ሰአል፡  እትላ ፡ ሳልስ ፡ ክፈል ፡ በሊስ ፡ ወሰአል ፡ እግል 

እሰአለካ ፡ ወጅበኒ ፡ ዐላ ፡ ለገ አት ፡ ትግባእ ፡ አዜማ ፡
ምን ፡ እሰአለካ ፡ ዓዱ ፡ ማ፡  ልሳዕ ፡ ምን ፡ ህጅክላ ፡ ቡን 

ቡሉሕ ፡ ኢሀለካ ፡ ፡  ግራአዝማች ፡  ልጃም ሕላይ ፡

(ሙዚቃ)፡ ፈቴ ፡ ዐላ ፡  መስላካ ፧  

በሊስ፡   አው !!! ሰኒ ፡ ፈቴ ፡  ዐላ። እብ ፡ ሕላይ፡
አምሐርኛ ፡  ነ አንብት ። “ሰው ፡ ከተሰማራ፡  እንደዬ ፡

ስመቱ፡  አይቀርም ፡  መፍራቱ” ናይ ፡ ሔልያይት ፡ መንበረ፡  

በዬነ  ። ተርጀማታ ፡ “ሚናአደሚ ፡ ዲብላ ፡  ለእግሉ ፡

ሐዜ፡ እግል ፡ ልትረተብ ፡ ምን ፡  ተሐድጎ  ፡ ዝያዳ ፡ ፍሬ ፡

ፋሪ ፡ ገ ብእ “ዲብ ፡ ወክድ ፡ ግዝአት ፡ ጃንሆይ ፡ ለአዳም 

ናይላ ፡ እግል፡  ሊደዮ ፡  ለቃድር ፡ አዋይን ፡  (sense 

of possibility)፡ ስሉብ ፡ ምኑ ፡  ዐላ ፡  

ከላሕለት ፡ ብዙሕማ ፡ እት፡ ሬድዮ ፡ ትትሐለ ፡ ኢዐለት ። 

ወግራአዝማች ፡  ልጃም ፡ ላቱ ፡  ሰኒ ፡ ለተርጀማታ ፡

አምራ፡  ዐላ ፡ መስለኒ ፡ ከዲብ፡  መክተብና ፡ እባ ፡ ንኢሽ፡

ቴፕ፡  ሪኮርደር ፡  ክል ፡ ወክድ ፡  ሰመዓ ፡  ዐላ። 



ወሐቆ፡ መንገ ስ ፡ ጃንሆይ ፡  አለላት ፡ ሰልፍ ፡  መንገ ስ ፡

ደርግ ፡ ላሊ ፡ ወኣምዕል ፡  እብ ፡ ሬድዮ ፡  አምሐርኛ ፡  

ሐነ ን ፡ ትብል ፡ ዐለት። ወምን ፡ ሕላይ ፡ ትግሬ ፡  

“ወለት፡ ከረን” ጸዐዳታ ፡ ናይ ፡ መሐመድ ፡ ወርዲ ፡ (እት፡

ሰነ ት ፡ 1962)፡ እት፡ ድጌ ፡ አስመራ ፡ ወከረን ፡ ለሐለያ። 

ወናይ ፡  አልአሚን ፡ ዓብደልለጢፍ፥  ”ውላድ ፡ ከረን ፡

ወአስመራ”ወምን ፡ ሕላይ ፡ ሱዳን ፡ ናይ ፡ ሰይድ ፡ ከሊፋ ፡

”እዘዬኩም ፡ ከፍነ ኩም” ሰኒ ፡ ፈትያ፡  ዐላ ።  

 ሰአል፡  ግራአዝማች ፡ ልጃም፡  መስተርጅማይ፤  ወዓም፡
ከታብ ፡ መክተብ ፤  እንደራሴ ፡  ክም ፡ ዐላ ፡ እብ ፡

ውላዱ፡ ትሸራሓ ፡ እልና ። ገ ሌ ፡ እንታ ፡ እትሊ ፡

ለትወስኮ፡  ሚ ፡ ሀላ ፧  

 በሊስ፡  ጌምያይ ፤  (adviser)፡ ወራት፡
አትመሐደሮት፡ ለጋንሕ ፤  ሀይባይ ፡ ቃል ፡ መክተብ ፡

እንደራሴ ፤ (spokesman)፡  ኬትባይ ፡ ቃል ፡

እንደራሴ፤ (speech writer)፡ ወክድ፡ መድሓራት፡  

ፋብሪካትት፡  ወእሉ፡  ለመስል፤  ወዲብ ፡ ገ ሌሁ ፡ ልጀን ፡

(committees) ፡ መክተብ ፡ እንደራሴ ፡ እንደ ፡  

ወከላ ፡ አምር ፡ ሀይብ ፡ ወለትሀይብ ፡ ዐላ ። 

 



ሰአል፡  እግል ፡ ግራአዝማች ፡ ልጃም ፡ ከአፎ ፡ ሳንኖ ፧  

በሊስ፡  ግራአዝማች ፡ ልጃም ፡ ምን ፡ ጎ ፍ ፡ ከደኑ፤  

 እናስ፡  ኖር ፡ ሐሊብ ፡  ለቅጥኑ: (slim )፡ ሐሊባይ 

ወጅሁ ፡  (handsome) ፡ ክሙጁን ፡  

(elegant);በዐል ፡ ሸምላ ፡ ክሕለት ፡ ለመስል ፡  

ለዋይ ፥ ጭገ ር ፡ (curly hair)በዐል ሱሰት ፡

(aura of dignity)፡ ለዐላ ፡ እሉ ፡ እናስ ፡

ናብራ፡  ወምን ፡ ከርሱ ፡  ጅሙል ፤  ሳብር ፤  ዓቅል ፤  

ፊሂም፤ ላብብ ፤  አዲብ፤  አምር ፤  ካድብ ፤  ሐጥር ፤  

እቅንዱይ፤  ዎክ፡  ቃንዕ ፡  (contented)በዐል ፡

ሕያይ ፡ ንሕ ፤  ጽጉዕ ፡ እት፡  ቅድረቱ 

(confident)፡ ዐላ  

ሰአል፡  ግራአዝማች ፡  ልጃም ፡ ናይ ፡  ስን ፡ ዎክ ፡
ሰኔ ት ፡ ጥማዕ ፡  ማ ፡ ጭምብሮዖተት፡  ድቅም፡  

(dimple)እት ፡ ታርክ ፡ ሐያቼ ፡  ሐድጋ፡  ለትብሎ፡  

ሸይ ፡  ሀላ፧  

በሊስ፡  እግል ፡ ክልና ፡ ለሰብ፡  ሃድጋይት፡  
(ጋዜጠኛታት)በሀለት ፡  ናይ ጋዜጣ ፡  “ሕብረት” ናይ ፡

ጋዜጣ ፡  “አልዓልም” (ዐረብ) ናይ ፡ ጋዜጣ  

“ዬዛሪዪቱ፡ እትዮጵያ” ናይ “ዜና ፡ አግልግሎት”ወናይ፡  



ሬድዮ፡  ናይ ፡ ስን ፡ ዎክ ሰኔ ት፡  ጥማዕ ፡  ማ፡  

ጭምብሮዖተት፡  ድቅም ፡ (dimple) ፡ ሐድጋ፡  እትና። 

እት ፡ አዲስ ፡ አበባ፡  ለዐለው፡  ሰብ ፡ ሃድጋይት ፡

(ጋዜጠኛታት)እብ ፡ ሽቅል ፡ ምን ፡  ድጌ፡  አዲስ፡  አበባ፡  

ባራ ፡ ገ ሰው፡  ምን ፡ ገ ብእ፡  እግል ፡ መሳሪፍ ፡ እት ፡

አምዕል ፡ 27 ፡ ብር፡  ልትሀዬቦም ፡ ወዲብ ፡ ወርሕ፡  ጥሪ፡  

ልደት ፡ ልደት ፡ ናይ ፡ ኦሮ፡  ወርሕ፡  ማህዬት፡  

ልትሀዬቦም፡ ዐላ ። ወሕና፡  እት ፡ አምዕል ፡ 17፡  ብር ፡

ልትሀዬበና፡  ዐላ። ወላ ፡ ናይላ ፡ ልደትማ ፡ ሕሩም ፡

ምንና፡ ዐላ። ሽቅል ፡ ሰብ ፡ ሀድጋይት፡ (ጋዜጠኛታት) ፡

ግብር ፤  ሰንበት፤  ወበዐላት ፤  አለቡ። ወክሱሰን ፡  

ሽቅል፡  ሬድዮ፡  ዕ ረፍ፡  አለቡ።ግራአዝማች፡  ልጃም ፡ እሊ፡

ክሉ፡  ክም ፡ አመራ ፡ ዲብ ፡ ልዑል፡  አስራቴ ፡ ካሣ ፡  

ወዲብ፡  ፈታዩ፡  ወወድ ፡ መሐበሩ፡  እብ ፡ ቤት ፡ ክስታን፡  

ዳክተር፡  ተስፋይ ፡ ገ ብረእዝጊ፡  (ጽንዐደግለ)፡ ዲብላ፡  

ወክድ ፡ ለሄይ ፡ ”ናይ ፡ መስታወቅያ፡  ሚንስቴር፡  

ምንስትር፡  ለዐላ፡  አስተዐዘራ ፡ እልና፡  ወመሰልና ፡

አትሀዬቤና። (አዜ፡  እታ፡ ናዬ ፡ አቃብል) ሰልፍ፤   

ምንላ፡  4 ፡ ነ ፈር ፡ እግል ፡ ፕሮግራም ሂጋ ፡ ትግሬ ፡

ሀለና ፡ ለቤለው ፡ እግልዬ ፡ ሓራ ። ካልእ፤  ለእያድ ፡  

ናይ ፡ ትግሬ ፡ ፕርግራም ፡  ዲብዬ ፡ ሐለፈዩ ። ሳልስ፤  ፡

ምን ፡ ሐዚ ፡ ወለት ፤  ሕጼ ፤  ወህዳይ ፤  ዐቢ ፡ ፈክ ፡



አውድኒ ። ወላ ፡ ፈክ ፡ እብ ፡ ሐጪሩ ክእና ፡ ቱ። ሐሙዬ  

ወግራአዝማች፡  ልጃም ፡  መራ ፡ መሳኒት ፡ ዐለው ፡ ከሐቴ ፡

ዮም ፡  እግል ፡ ግራአዝማች ፡ ልጃም፡  ወለት ፡ መስኒካ ፡  

ፍላን ፡  ሐዜ ፡ ሰበት ፡  ሀለኮ ፡ ክም፡ አብ፡  ተሀጌዮ ፡

እልዬ ፡ እበሎ ። ግራአዝማች ፡  እብ ፡  ፈርሐት “ሰኒ ፡  

እትሀገ ዮ” ቤለኒ ። ወክምላ ፡  አስኤኒ ፡  እታ ፡ ፈጅራ 

ተሀገ ዩ ። እሊ ፡ ልግባእ ፡ ድኢኮን ፡  ለመስአለት ፡ እታ፡

ሰልፍ ወክድ፡  ኢሰልጣት ። “ወለቼ ፡  ምህሮሀ ፡ ክም ፡

ከለሰት፡  እግል ፡ ዝያዳ ፡ ምህሮ ፡ ዲብ ፡ ሑሃ ፡ ዐድ ፡

አሜሪካ ፡ እግል ፡ ቲጊስ ፡ ቱ” ቤለኒ ፡  ለልብል ፡ ረድ ፡

ምን ፡ ግራአዝማች ፡ ተሀዬበኒ ። ከእላ ፡ ሐቆ ፡ ገ አት ፡

ገ ድም ፡ ደሐን ፡ እቤሎ ፡ እግል ፡ ግራአዝማች ፡ ልጃም ። 

ወሐቆ ፡ ክልኤ ፡ ሳምን ፡ ግራአዝማች ፡  “ብሸራት ፡  

እናስ፡  ሒሕ ፡ አተበልንሁ” ልብለኒ። ወምኑ፡  ሕጼ፡  ወሐር 

ህዳይ ፡ ገ አ ። ግራአዝማች ፡ ልጃም ፡  ከአፎ ፡  እብ ፡

አርባዕ ፡ ቃላት ፡ ሰኒ ፡ ክም ፡ አተበልዩ ፡  ምን ፡ አፍ ፡

እሲቼ ፡ እትላ ፡ ሐልፋ፡  ወርሕ ፡  ሳምዑ ፡ ዐልካ ። 

ወረቢ፡  ቤላ ፡ ምን ፡ ገ ብእ ፡  ምስል ፡ ውላድ ግራአዝማች 

ልጃም ፡  ወአቅረቡ ፡ ክም ፡ ትዋጃሀና ፡ ምን ፡ አፍ እሲቼ፡  

ሰምዕዎ ። እናስ ፡ በዐል ፡ ጥበብ ፡ ዐላ ። ወምን፡  ውላድ 

አቡዬ ፡ ግራአዝማች፡  ልጃም ፡ ፈክ ፡ ለለአውደኒ ፡ ተክሊት፡  

ቱ ።  ክምላ ፡ ለእግሉ ፡ ተአምር ፡ እት፡  ሰነ ት ፡



1990፡ ወርሕ ፡ ምከኤል፡  ሐጋይ ፡ ዲብ ፡ አሜርካ ፡ መዲነ ት 

ሰን ፡ ዲኤጎ  ፡ (San Diego)፡ አና፡ ወድ 3 ወርሕ ፡

”ሕኖት” በሀለት ፡ ሐዲስ ፡ ዓላይታይ ፡ ወጋሻይ ፡ ዐልኮ ። 

ተክሊት፡  ምን ፡ መዲነ ት ፡ ንዩ ፡ ዮርክ (New 

York)እብ ፡ ሽቅል ፡  እት ፡ መዲነ ት ፡ ሎስ ፡ አንጀለስ፡

(Los Angeles)ማጽዕ ፡  ዐላ ፡ ፡ ወምኑ ፡ እት ፡ ሳን ፡

ዲኤጎ  (San Diego)መጻ ፡ አግል ፡ ልርኤኒ ፡  ወምስል  

ውዕላም ፡  ዐልና ፡  ወወክድ ፡ ምሴ፡  ትሳረሔኒ። ከእላ ፡

ክም ፡ ዐቢ ፡ ፈክ ፡ ዕሉባ ፡ ኣና።   

 

    (ስእሊተት ፡  ህዳይ ፡  ሙሴ ፡  በኪት ፡ ግንቦት 

15 ሰነ ት ፡ 1983 አስመራ)   



 

(ምን ፡ወድ ፡ድገለብ ፡ሸንከት ድማን ፡ ቀሽ ፡አስፈሃ ፡መሐሪ ፤ ሑድ 
፡ረአሱ ፡ሌጣ ፡ልትረኤ ፡ለሀላ ፡ መምህር ፡መብረሃቱ ፡በኪት፤ 
አቡዬ ፡በኪት ፡መሐመድ ፤ አቶ ፡አብረሃ ፡እንድርያስ ፤ ሐምደረቢ 
፡ቀኝአዝማች ፡ትማርያም ፤ኮለነል ፡ፍቃዱ ፡ተክሉ ፥ ግራአዝማች ፡
ልጃም ፡እሽሐቅ ፤ ወእባ ፡እደሁ ፡ሐብር ፡ለሀላ ፡አቶ ፡አርአያ ፡

መዲን )።(መትሎ ፡  ምን ፡ ዐድ ፡ ወለት እብ ፡ ስም ፡ ዐድ 

፡ ሕጻን  ፡ ለትከበታ ፡  ግራአዝማች ፡ ልጃም ፡ ዐላ)። 

 

 “ኢትሽከት፡  እግል፡  ኢትትገ ሌ  

ወኢተሽክት ፡ እንደይ ፡  ደሌ” 

መሰል ፡ ግራአዝማች፡  ልጃም። 

አስመራ ። 1969። 

ሐው ፡ ወሐዋት ፡  ሐበን ፡  ክልና ፡ ለገ አ ፡  ታሪክ ፡  

ግራአዝማች ፡ ልጃም ፡  ሰአል፡  ወበሊስ ፡  እትሊ ፡

እንከልስ ።    እብ ፡ ብዕድ ፡  አስክ ፡ ንትራከብ  ፡

ደሐን ፡ አስምኖ:: 

  ምን፡  ሰብ ፡ ህጅክ ፡ እት፡  ረአስ ፡ ቡን ።  

ገ ረዝግሄር ፡ ወ ፡  ሙሴ ። 


